
ОКЖ 

Ақтоғай аудандық ОКЖ ақпараттық– 

библиографиялық бөлім. 

Құрастырған:Л.Ақжолтаева. 

Абзал Бөкен өлеңі. 

Ағалар. 

Алпыс асып кеткенмін қалай ғана, 

Қарным аша қараймын шарайнаға. 

Отыз толмай дертке өтті 

Сұлтанмахмұт, 

Алпысты алмай морт кетті Абай дана 

 

Кеше кіші ем бәрінен... 

Мығым, епті, 

Мығымыңды уақыт үгіп өтті. 

Лермонтовың «бала» боп жас жағынан, 

Пушкинің де, міне, енді «іні» бопты. 

 

Мұқағали бір жосық бастады ма, 

Ер Жұмекен мерт болды жас шағында. 

Жылдар жылжып, 

Жамсаған жампоздардан 

Шыға келдік үлкен боп қас-қағымда. 

 

Аққан жұлдыз секілді арыстар-ай, 

Ақ ниетін айтпайтын нан ұстамай. 

Інілерді іңірден қартайтқанша, 

Неге жүре тұрмадың алыстамай?! 

 

Не тындырдық ұлының «ағасы» боп, 

Жаным жадау, 

Басымның бағасы жоқ. 

Жарасқанның алқынды ақ бұлағы, 

Жан-жағы жаз болғанмен, жағасы көк. 

 

Ұсталықты соларша ұстана алмай 

жүргендерде болмақшы нұсқа қандай?! 

"Қыран қия" қырық жыл қаңырап тұр, 

Жас Жұмекен тағы бір ұшпаған ба-ай?! 

Абзал Бөкен  

75 жас 



Қазақстан жазушылар 

одағының мүшесі Абзал Бөкен 

1949 жылы 1 ақпанда 

Қарағанды облысы,Ақтоғай 

ауданы,Нарманбет ауылында 

дүниеге келген.Сегіз жылдық 

мектепті осында бітіріп,орта 

білімді Балқаш қаласындағы 

Абай атындағы мектепте 

1966 жылы тәмамдаған.Осы 

кезде алғашқы балауса 

жырларын баптап, оны 

аудандық «Арқа 

еңбеккері»,облыстық 

«Орталық 

Қазақстан»газеттерінде 

жариялады.Жас ақынның 

тұңғыш өлеңі 1966 жылы 

«Арқа еңбеккері»газетінде 

«Уақыт» деген атпен жарық 

көрді.1968 жылы ол Қарағанды 

Мемлекеттік  Педогогикалық 

институтының  филология 

факультетіне оқуға түсіп,оны 

1972 жылы университет 

дипломы мен аяқтап 

шықты.Ақынның тұңғыш 

кітабы«Бастау»сериясымен 

1979 жылы «Жалын» 

баспасынан жарық көрді.Абзал 

Бөкен  бірнеше мәрте 

республикалық және одақтық 

жас жазушылар кеңесіне 

қатысып жүлдегер атанған. 

Абзал Бөкен  көптеген жыр  

мүшәйраларының 

жеңімпазы,Қазақстан 

Жазушылар Одағының 

мүшесі,халықаралық 

«Алаш»сыйлығының, 

«Құрмет»орденінің 

иегері,Ақтоғай ауданының 

Құрметті азаматы.                    

Ақтоғай  ауданының әнұранына 

айналып, қырық жылдан аса 

шырқалып келе жатқан 

«Ақтоғай- алтын бесігім» 

атты вальс (сазы Дәртай 

Садуақасовтікі)мәтінінің 

авторы. 

Ақын арагідік аударма 

өнеріне де 

атсалысып,Тимурн 

Кодзоев,Шайхи Арсанукаев 

секілді чечен-ингуш 

ақындары мен Украйн Һәм 

СССР мемлекеттік 

сыйлықтарының   лауреаты 

Платон Воронько бастаған 

Микола Лукиев, Дмитро 

Павлычко,Валентина 

Кузьменко және жиырма 

жасында ұлылығын 

мойындатқан моңғолдың өр 

ақыны Очирбатын 

Дашбалдар сынды шайыр 

шығармаларын ана тілімізге 

аударып, «Қазақ әдебиеті», 

“Егемен Қазақстан” 

газеттерінде жариялады.           

Абзал Бөкеннің  бір топ 

өлеңдері Қазақстан мен 

Орта Азия тарихында 

тұңғыш рет жарық көрген 

«Екі мың жылдық дала 

жыры» (2000ж) атты 

бірегей антологияға енген. 


